Hukumar USAID Ta Lamunci Aikin Noman Nijeriya Da
Yarjejeniyar Gwamnatin Amirka Ta Miliyan Dari

Daga hagu, Kantoman Hukumar USAID ne,
Dokta Shah, da Gwamnan Babban Bankin Nijeriya,
Sanusi Lamido Sanusi, da Ministan Aikin Noma,
Dokta Akinwunmi Adesina, da kuma Karamin Ministan
Aikin Noma, Dokta Bukar Tijjani. Sani Mohammed ne
ya dauko hutunan.

Kantoman Hukumar USAID ne, Dokta Shah (a hagu),
yake musayar Kasidar yarjejeniya da Ministan Aikin
Noma, DoktaAdesina (a dama), yayinda Gwamnan Babban
Bankin Nijeriya, Sanusi Lamido Sanusi (a tsakiya) yake kallo.
Sani Mohammed ne ya dauko hutunan.

A wani bikin da aka yi a Babban Bankin Nijeriya, ranar 17 ga watan Janairun
2013, Kantoman Hukumar Bunkasa Harkokin Kasashen Duniya ta Kasar Amirka,
(USAID), Dokta Rajiv Shah, da Gwamnan Babban Bankin Nijeriya, Mallam
Sanusi Lamido Sanusi, da kuma Ma’aikatar Aikin Noma da BunKkasa Ayyukan
Karkara, ta Nijeriya, wadda Ministan Aikin Noma, Dokta Akinwumi Adesina, ya
wakilta, suka Kaddamar da wani Kasaitaccen Kawancen share-fagen da zai samar
da gagarumin sakamakon Karuwar dukiyar zuba jarin kamfanoni, a harkar noman
Kasar.

Kawancen zai Kara danKon zumunci, ta hannun Yarjejeniyar Amincewa da Juna,
(MOU), da aka sanya hannu, a yau, ya kuma taimaka wa dukan bangarorin, game

da yin amfani da lamuni, da taimakon juna, da kuma ayyukan horaswa da tarurruka
ga bankuna da kuma harkokin da suka shafi aikin noma, kazalika da sauran daukin
da zai taimaka ga bunKasar fannonin aikin noma, a Nijeriya. Ta kuma hannun
wannan hadin gwiwar ne, ake sa ran bangarorin za su amfana da tallafin na Dokar
Kasar Amirka miliyan 100, wajen bayar da basussukan kasuwanci.

Kungiyoyin Kawancen:

Hukumar USAID, wata hukuma ce ta Gwamnatin Kasar Amirka, dake bayar da
damar bunKasa tattalin arziki da bayar da agaji ga jama’a, a dukan fadin duniya,
don taimaka wa manufofin harkokin da Kasashen wajen Kasar Amirka. Sashen
Bayar da Basussukan BunKasa Harkoki, na Hukumar ta USAID, (DCA), na hada
hannu da masu zuba jarurruka, da cibiyoyin harkokin kudade da kuma Kungiyoyin
bunkasa harkokin rayuwa, wajen zayyanawa, da kuma aiwatar da dukan wadansu
dabarun harkar zuba jarurrukan da za su bude asusun dukan cibiyoyin harkar
kudade, dake Kasashe masu tasowa, a duniya.

Shi kuma Sashen Bayar da Basussukan Rage Asarar Aikin Noma ta Nijeriya, da
Babban Bankin Nijeriya, (NIRSAL), ya kafa, na bayar da damar rage irin asarar da
ake yi, da bayar da kudaden gudanar da harkokin saye da sayarwa, da sauran duk
wani taimakon da ya shafi harkar noma, a Nijeriya, kuma yana da jarin Dokar
Amirka miliyan 500. Gwamnatin Nijeriya ta kafa sashen ne na NIRSAL, don
hanzarta samar da Karin kudaden bashin aikin noma, bisa ga irin masaniyar da aka
samu, dangane da shirye-shiryen lamunin bayar da basussuka, ciki har da Hukumar
Bunkasa Bayar da Basussuka ta Hukumar ta USAID. A halin yanzu, sashen na
NIRSAL, na da ofishi, a Sashen Harkokin Bunkasa Kudade na Babban Bankin
Nijeriya, amma, yana KoKarin cin gashin kansa, nan gaba.

Ma’aikatar Aikin Noma da BunKasa Raya Karkara, ta inganta wata Manufar Kawo
Canji ga Aikin Noma, (ATA), wadda na cikin manufar kawo canje-canjen tattalin
arziki, ta Shugaba Goodluck Jonathan, yayinda aikin noma ke da muhimmanci ga
tattalin arziki, wajen bayar da ayyuka da tanadin kayayyakin abinci da samar da
kudade daga Kasashen Ketare, da tanadinsu, kazalika da rage zogin talauci. Ana sa
ran Manufar ta ATA, za ta Kara yawan irin kudaden da manoman Nijeriya ke
samu, da kuma tanadin kayayyakin abinci, wanda zai Kara yawan kayayyakin
abincin da ake samu, a kasuwanni, da fiye da ton miliyan 20.



